
Я.Ухсай поэзийӗнчи Эдем пахчи, е епле поэт 
"ҫылӑхлӑ" юрату тыткӑнӗнчен ҫӑлӑнни 

Эдем - ҫӗр ҫинчи ҫӑтмах, ҫьшсене юрату ҫыпӑхне 
кӗриччен турӑ панӑ сӑваплӑ вырӑн, тулӑхлӑ-нлемлӗ 
ҫугҫанталӑк кётесӗ. Эдем ҫӗршывӗн пахчинче Адамиа 
Ӗва ҫаппа-ҫарамас ҫӳренӗ, пӗр-пӗринчен вӑтанман 
("Библн" сӑваплӑ кӗнекерен.) 

Поэт тӗнчи - асамлӑ тӗнче. Унӑн поэзине сӑн паракан туйӑм -
Эросӑн тӗлӗнтермӗш хӑвачӗ. Кашни сӑвӑҫӑн ар туйӑмӗеен таппи 
лирикӑра тӗрлӗ шайра: пӗри ним пытармасӑр калать ун ҫинчен, тепри 
именерех хускатать ку темӑна, виҫҫӗмӗшё ӳстеререх те сӑнлать... 
Тепле пулсан та, ҫак интимлӑ кӑмӑл-туйӑмсен витӗмне сӑвӑпа 
айкашакан кирек епле ҫыравҫӑ та туймасӑр ирттерсе яраймасть. 

- Сӑвӑҫ кӑна-и? Калӑпӑр, евнух, гаремри тарҫӑ, хӑйӗн ар паллисемсӗр 
юлнӑ арҫын е мӑнастирти тӗнче ҫылӑхӗсенчен кельӑра тарса пытаннӑ 
манах - ӳтпе мар пулсан та, чун-чӗрепе ҫак "улттӑмӗш туйӑма" 
(Н.Гумилев) сисетех, мӗнле те пулин палӑртатех: ӑса 
пӑхӑнмансерсем-ҫке вӗсем, эротикӑллӑ туйӑмсен этем ӑшёнчи урӑм-
сурӑмӗсем. 

Чӑваш поэзийӗнчи чӑннипех те тӗлӗнтермёш сӑвӑҫсенчен пӗри 
- Я.Г.Ухсай. Мӗншӗн тесен вӑл - эрос-ар туйӑмӗсенчен, вёсен 
илӗртӳллё, ҫылӑхлӑ тыткӑнӗнчен хӑтӑлма пултарнӑ поэт. Унӑн 
хӑйӗн Эдем пахчи (ҫылӑхсӑр тёнчи), ҫак пахча картинчен тухасшӑн 
мар поэт, "ҫылӑхлӑ" тёнчене кӑмӑлтан йышӑнасшӑнах мар. Адампа 

Ева ҫылӑха кӗриччен ҫӳренӗ пахча (панулми астивсе пӑхиччен) -
Ухсайшӑн та "ҫӗр ҫинчи ҫӑтмах". 

Поэт ҫунат хушаканччӗ, ҫӗртен уйрӑлаканччӗ - Ухсай алла мар, 
вӑл - "тӑпра поэчӗ": "Шап-шурӑ пӗлёт тӑрӑх ҫӳреме, куратӑн-и, ман 
урасем тӑпраллӑ..." Ухсай хӑй туйӑмӗсене ютта шанса парасшӑнах 
мар, хӗрарӑма пушшех те. Унӑн поэзи философийӗ - пӗчченлӗхре. 
Поэзире те ("Хам пӗлнӗ пек шӑратӑп кӗввӗме"), юратура та 
("Чӑннипех те ҫивчӗ хачӑ Касрӗ-ши юратӑва?") Ухсай хӑйне ытларах 
шанать, никамран пулӑшу кӗтмест. 

Ҫамрӑк поэтӑн юратӑвӗ вӑйлӑ туйӑмлах мар, тепре чухне 
кӗвӗҫӳ - вӗчӗрхенӳллӗ те. Вӑл хӑйпе асӑрхасса ытларах кӗтет. 
"Начар теместӗп хамӑн сӑнӑма" ... - текелет поэт тӑтӑшах. "Ура 
тапса, пуҫа ухса" хӑйне мухтать Ухсай. Кашни поэт чи малтан хӑйне 
пысӑка хуии (хӑйне ним вырӑнне хуманнисем те чылай) пит начар 
япалах мар. Акӑ, Пушкин та ҫак йӗркесенче хӑйпе-хӑӑ савӑнать: 
"Ай-да Пушкин, ай-да сукин сын". Поэт псевдониме те - хӑйӗнпе 
киленнинчен ҫураллӑскер. Ӑна вӑл "Ача чухнехи ҫӑлтӑрӑм" поэмӑра 
каласа хӑварать. Ух! междометипе "сай" ҫармӑс сӑмахӗнчен 
пӗрлештерсе тунӑскер шскен унӑн литературӑри иккӗмӗш ячӗ: "Хитре 
тени пулать вӑл ҫармӑсла ", "... Хама янравлӑ ятлӑ эпӗ турӑм ..." 

Тепре чухне поэт этоизмӗ хӑйне тивӗҫлӗ хакланинчеи те 
ытларах пек туйӑнать. Паял ах, поэт хӑйне пысӑка хунипе никама та 
сиен тумасть, сӑмах ӑсти чи малтан хӑйне асӑрхать, хӑй чунӗ урлӑ 
вара - тӗнчене. Эдем пахчи карта урлӑ "ҫылӑхлӑ" тӗнчене сӑнать 
Ухсай. Ҫак тӗнчери хӗрарӑм та ҫылӑхсӑр мар иккен, вӑл хушӑран 
икӗпитлӗ те, хӑйне тивӗҫлӗ арҫьшна та асӑрхамасть, хушӑран, 
теприсем ҫине те пӑхкалатъ: 

Халь ӑҫта эсмр, хура чуҫсем: 
Кам ҫнве пӑхатӑр зшавах, 
Асӑрта твггатӑр-и мана? 
Е тата : 
Сӑмахва маиса, чӗрӳ гӑварӗ 
Тепряие хӗртвя ҫянчея вёасеи, 
Хурлаяса сасартӑх гӑвахарӗҫ, 
Хуп-хура мая ҫӳҫӗп пӗрчясем. 
Черченкӗ, илемлӗ, илӗртуллё хӗрарӑм сӑнарӗ ҫукрах Ухсайӑн, 

пур пулсан та унӑн арлӑх паллисене, эротикӑллӑ сӑн-сӑпатне 
сӑрлагласть поэт. Ухсай хӗрарӑмӗ - ҫӗр ҫинчех, сӑвӑҫпа юнашарах, 
алӑ тӑс та - вӑл санӑн ытамра, ӑна тилмӗрес ҫук, пуҫҫапас ҫук. 
Хӗрарӑма тӳпене ҫӗклесе, идеалист-романтик пек, ним тулккисӗр 
кармашмасть, вӑӑ хумасть поэт. Хӗрарӑм хӑйне кӳрентернине е 
асӑрхаманнине пит каҫарасшӑнах мар вӑл: 

Вӑхӑт иртрӗ. Иртрё виҫё ҫуд 
Тин маяа ав сав, ав тӑх куҫҫупъ. 

Юратура ӳпкелешӳсӗр пулмасть: "Нумайранпа вӑл савнӑ 
теприне...", "Юрататтӑн эсӗ теприне..." Хӑйне ӳпкелесен те, сахал 
пурӑнни ҫине йӑвантарать, айӑпне ҫулсен сисӗмлӗхӗнче шырать: 
"Ҫамрӑк пуҫ, юратура, эх айван иккен, айван...", "Мӗншӗн иккӗ 
пулчӗ-ши хӗр сукмакӗ ҫул ҫинче." 

Юрату - ар туйӑмӗсене те поэт ҫиеле кӑларма юратмасть: суха 
туса, васкамасӑр, ҫураки тунӑ евёр, пурнӑҫӑн ытга вак-тӗвекӗссмпе 
пёр шайра тӑнӑ пек куратпӑр ҫак кӑмӑла: 

Юратрӑм заё. 
Иятём эаӗ арӑм. 
Туги те уиӑа 
Тутлӑ чуш тума. 
Чёлхя те упӑа ҫввчё 
Калаҫма. 
Поэзири ӗҫтешне, П.Хусанкая, Ухсай хӗрарӑм ҫине ӗҫлӗрех, 

лӑпкӑрах, романтика тӗтӗмне кӑлармасӑр пӑхма хистет, ар 
туйӑмӗсене пит ирӗке ямалла марри ҫинчен тӗкерех капать: 

Ҫыратӑа вӑтӑр ҫул ытла та ӗвтё 
Хёрсем ҫянчеа, хёрсем ҫивчеа жӑва. 
Тархасшӑв, тусӑм, эс пӗрре пуляв те 
Сӑвва кӗртсе хӑвар-ха арӑмна. 
1930-33 ҫулсенче поэт Мускав университетӗнче вӗренет. Анчах 

Хула кӗрлевӗ те, студеятсене кӑсӑклантаракан поэзири плюрализм та 
Ухсая илӗртмест, "Силпи ҫилӗсемпех" аташать вал. "Поэт, ата хире!" 
- тесе чӗнет хӑйне. Пӗррехинче Ухсай Н. Гумилевӑн "Шестое 
чувство" текен сӑввипе паллашать: "Ухсай "краснел от стыда" и 
удивлялся, как это стихотворение могло быть напечатано" 
(Б.Бассаргинӑн "Яков Ухсай" кёнекинчен, 18 с.) Мӗн пулнӑ-ха Ухсая, 
мӗн ҫав тери иментернӗ? Вырӑс поэчӗ хӑйӗн эротика туйӑмӗсене 
уҫҫӑн каланине йышӑнмасть Ухсай, ун психологийӗн картине 
вырнаҫман ку тӳрӗ сӑмах. Гумилевӑн сӑвви - арҫынӑн эротика 
туйӑмӗсен хӑватне мухтакан хӑйнеевёр гамн: "Хӗрарӑм парнелет 
пире асаппине те, ар канӑҫлӑхне те..." Ухсайшӑн, поэзири темле 
"измсене" йьппӑнманскере, юрату ҫине каила "ҫылӑхлӑ" пӑхни - хӑй 
чунӗпе ҫӳрекен "Эдем пахчин" лӑпкӑ идиллине пӑснипе пӗрех. 

Поэтӑн темле сыхлӑх туйӑмӗсем те пур пулас. Шурӑ офицер 
Гумилев, имажинист Есенин тата поэт-формалистсем унӑн поэзийӗн 
лӑпкӑлӑхне, ҫутҫанталӑк гармонине пӑсассинчен те сыхланнӑ вӑл, 
пурнӑҫӗ йывӑрланасса сиснӗ унталла-кунталла туртӑнсан. Пӗр 
"измне" йышӑннах Ухсай: социализм саманине мухтани - ҫак 
вӗрентӗвӗн илӗртӳлӗхӗнчен килнӗ пулас. 

Поэт лирикинче сӑнланнӑ хӗрарӑм сӑвӑҫ чунӗнче ҫӑмӑл 
шухӑшсем ҫуратмасть, типӗрех сӑрсемпе сӑрлать ӑна вӑл: аллине 
ҫурла тьггнӑ амӑшӗн сӑнарӗ, асаилӳри тӗксӗмрех курӑнакан ӗлӗкхк 
савни сӑнарӗ... Ухсай хӗрарӑмӗ сӑнӗпе "чечек пекех илемлетет ҫӗре" 
(поэт чунне мар), е вӑл хӑй ӗҫӗпе илемлӗ... Поэт лирикинчи хӗрарӑм 

сӑвӑҫӑн чунӗнчи арлӑх кӑмӑлне ҫуратма пултараймасть, вӑл ӑна 
уншӑн кирлех те мар. Хӗрарӑм тени ҫутҫанталӑкпа 
гармониллӗ-виҫеллӗ пултӑр, ан пӑстӑр вӑл ҫав килӗшӗве (уҫӑ эротика 
кӗввисем валли кун пек кӑмӑлпа ҫыракан поэтра вырӑн сук): 

Пёр ҫутҫтгаяӑх ҫеҫ тӳрлетӗ 
Ӑва хӑӑ тувӑ тёячшвче. 

Поэт пичетленнӗ пёрремӗш сӑввинче те: "Юратрӑм эп, "хӗрсем". 
сире" тес вырӑнне "хиреем" тесе ярать, юрату вут-ҫулӑмӗнчен 
пӑрӑнать. Ҫапяа поэт ар-юрату канӑҫлӑхӗнче мар курать ҫын телейне. 
Ҫьш телейӗ - ҫутҫанталӑкра, унпа килӗшӳллӗ пурӑннинче. Ахальтен 
мар кулленхи пурнӑҫӑн ҫылӑхӗсенчен тасатакан символ та Ухсайӑн -
мунча, чӑваш мунчи. Поэт хӑй мунча кӗрет-и, геройӗсем-и - мунчара 
ҫеҫ канӑҫлӑх тупӑнать вӗсемшӗн. Поэт хӑйӗн 70 ҫулхи юбилейӗнче 
каланӑ евӗр "хут ҫинче те кут ҫинче тытӑнса таракан хальхи 
пурнӑҫӑн" усал кирӗкӗсене ҫуса тасатма та мунча пулӑшатъ. Ухсай 
мунчи - Эдем пахчине кӗричченхи тасату символе. 

Кӑмӑлсӑр пулмалли, хуҫӑлмалли сӑлтавсем пулы ах ҫав поэт 
пурнӑҫӗнче: вал автомобиль катастрофине лекни, малтанхи кӑкӑр ачи 
ҫӗре кӗни, хваттерӗ ҫунса кайни, мӑшӑрӗпе поэт хушшинче пулса 
иртнӗ инкеклӗ пӑтӑрмах, чунӗ йышӑнман ҫынсем пурри тата ытга 
пурнӑҫ кукӑр-макӑрӗсем пырса тивни поэт чунне амантнах. Анчах 
вӑл хӑй поэзири таиса- тӑракан хӑватне ҫухатман, ҫутҫанталӑк 
паракан хӑвата. Ҫур ӗмёре ҫитсен поэт носталыилле шухӑша кайни 
те пулкалать: 

Ҫап-ҫшрӑк чухвеш икҫе юратӑт 
Хшша вӗрле усрарӑм та ӑва мавмарӑм. 

Ҫак ӳкӗнӳ юрату кӗввисене хӑй сӑввисенче сахал вырӑн панӑ тесе 
шутласси патне те илсе ҫитерет поэта. "Хам хывнӑ ҫип-ҫинҫе сукмак 
ӑҫта?" - тет сӑвӑҫӑ, ӗлӗкхи юрату сукмакне шыраса, анчах вӑл 
илемлӗ сукмака "асфальт хупланӑ"... 

"Аллисем аттен питё хытӑччӗ, тимӗр алӑсем темелле," - тет 
Елена хӗрӗ, ашшӗ ҫинчен аса илсе, вал ачашлама юратсах 
кайманнине палӑртса. Пурнӑҫри тӳрккесрех кӑмӑлӗ те, шӑнӑрлӑ 
характере те унӑн поэзири тӳрӗлӗхне, пытарӑнчӑк ҫиллипе пит 
хӗрӳллех мар юратӑвне те калӑпланӑ пулас. Ҫемьепе те пит тӑтӑшах 
пулма юратман вӑл, ялта пӗччен юлса ӗҫлеме тӑрӑшнӑ. Ҫемьери 
хӗрарӑм ачашлӑхӗ те илӗртсех кайман пулмалла поэта, иртен-каян 
хӗрарӑм сӑнарӗ те астарман унӑн туйӑмӗсене. Вӑл ҫутҫанталӑкпа 
ҫывӑхрах пулас тенӗ, ҫамрӑкран вӑл унта ҫеҫ ҫӑлӑнӑҫ курнӑ. Эдем 
ҫӗр1пывӗн сывлӑпше ҫеҫ кӑкӑрне тултарас тенӗ. Ҫакнашкал 
хупӑнчӑкрах кӑмӑл пулнипех пулӗ, ун ҫинчен аса илнисем те 
сахалрах, тата поэт юратӑвӗн хӑйевӗрлӗхне те сӑнама ҫӑмӑлах мар. 
Ҫак пӗчченлӗхре ӗнтё, Эдем пахчин лӑпкӑлӑхӗнче, Ухсай 
пултарулӑхӗн хӑвачӗ. 1992 ҫ. 

